
25. Fulltrúaráð F.V.A. Einn aðalmaður og einn til vara skv. samningi um Fjölbrautaskóla 
Vesturlands. 

26. Framkvæmdanefnd vegna ljósmyndasafns Jóhanns Rafnssonar. Tveir fulltrúar af hálfu 
Stykkishólmsbæjar og fulltrúi Jóhanns Rafnssonar eða afkomenda hans skv. skilmálum 
í afhendingarbréfi Jóhanns Rafnssonar, dags. 16. júní 1996. 

C. I aðrar nefndir sem stofnaðar kunna að verða. 

Samþykkt þessi sem bæjarstjórn Stykkishólmsbæjar hefur sett samkvæmt ákvæðum 23. 
mgr. 7. gr. og 49. gr. sveitarstjórnarlaga nr. 8/1986, staðfestist hér með til að öðlast gildi 
að loknum sveitarstjórnarkosningum í maí 1998. Við gildistöku samþykktar þessarar fellur 
úr gildi samþykkt um breytingu á samþykkt um stjórn Stykkishólmsbæjar og fundarsköp 
bæjarstjórnar nr. 429/1990. 

Félagsmálaráðuneytinu, 28. apríl 1998. 

E h.r. 
Húnbogi Þorsteinsson. 

Sesselja Árnadóttir. 

SAMÞYKKT 
um hunda- og kattahald í Seyðisfjarðarkaupstað. 

Hundahald. 
1. gr. 

Hundahald í Seyðisfjarðarkaupstað sætir þeim takmörkunum sem samþykkt þessi kveður 
á um. 

2. gr. 

Bæjarstjórn er heimilt að veita lögráða einstaklingum sem lögheimili eiga í bænum, í 
vissum tilvikum leyfi til hundahalds með eftirfarandi skilyrðum: 

a) Hundurinn skal skráður á skrifstofu kaupstaðarins og þar fær eigandi hundsins afhenta 
númeraða plötu sem jafnan skal vera í ól um háls hundsins. 

b) Árlega skal bæjarsjóði greitt leyfisgjald fyrir þá hunda, sem leyfi er veitt fyrir. Gjaldið 
skal vera samkvæmt gjaldskrá sem ákveðin er af bæjarstjórn og staðfest af 
umhverfisráðherra. Við ákvörðun gjaldsins skal tekið mið af þeim kostnaði, sem leiðir 
af framkvæmd þessarar samþykktar. Gjaldið skal í fyrsta sinn greitt við skráningu 
hunds og síðan árlega fyrirfram |. febrúar ár hvert. Hafi gjaldið ekki verið greitt innan 
tveggja mánaða frá gjalddaga fellur leyfið sjálfkrafa úr gildi. Dragist lengur en tvo 
mánuði að skrá hund, á skrifstofu sveitarfélagsins, skal heimilt að innheimta tvöfalt 
skráningargjald. 

c)  Bæjarsjóður ábyrgðartryggir alla skráða hunda sem greitt er leyfisgjald af. Þeir 
hundaeigendur sem undanþegnir eru leyfisgjaldi samkvæmt stafl. f) þessarar greinar, 
ábyrðartryggja hunda sína hjá viðurkenndu tryggingarfélagi. Þeir skulu og greiða 
sveitarsjóði útlagðan kostnað vegna hundahreinsunar. Við hundahreinsun skulu 
hundaeigendur sem falla undir stafl. f) leggja fram kvittun frá tryggingarfélaginu sem 
sýnir að trygging sé í fullu gildi.

d) Hundur skal aldrei ganga laus á almannafæri, heldur vera í taumi í fylgd með aðila 
sem hefur fullt vald yfir honum. Hundaeigandi skal gæta þess að hundur hans valdi 
ekki hættu eða raski ró manna eða verði mönnum til óþæginda á neinn annan hátt. 
Umráðamönnum hunda er alltaf skylt að fjarlægja saur eftir hundinn. Eigi er leyfilegt 
að hafa með sér hunda þó í taumi séu, inn í opinberar stofnanir, skólahús, matvöru- 
Verslanir, eða aðra staði samkvæmt ákvæðum heilbrigðisreglugerðar nr. 149/1990, 
með síðari breytingum, en þeir eru m.a. eftirfarandi: 

Vatnsveitur, vatnsból og verndarsvæði þeirra, brunnar og sjóveitur. 
Almennings- og útisalerni. 
Hvers konar sorpgeymslur og sorpförgunarstaðir. 
Gististaðir, veitingastaðir og matsölustaðir. 
Tjald- og hjólhýsasvæði, nema skv. ákvörðun umsjónaraðila. 
Húsakynni þar sem geymd eru, framleidd eða seld matvæli. 
Skólar, kennslustaðir, barnaheimili og gæsluvellir. 
Rakarastofur, hárgreiðslustofur, hvers konar snyrti- og sólbaðstofur. 
Heilbrigðisstofnanir, hæli, heilsuræktar- og íþróttastöðvar og baðstaðir. 

10. Samkomuhús hvers konar og almennar skrifstofur. 
11. Kirkjugarðar, bálstofur, líkhús og líkgeymslur. 
12. Almenn samgöngutæki. 

e)  Hundaeiganda ber að hlíta að öðru leyti lögum og reglum er hundahald varðar, þ.á m. 
reglur um árlega hreinsun hunda og greiðslu leyfisgjalds, sbr. stafl. b) þessarar greinar, 
svo og fyrirmælum sem heilbrigðisnefnd setur. 

f)  Bændum á lögbýlum er heimilt að hafa einn hund án gjalds og einnig er heimilt að 
skrá viðurkennda veiðihunda og viðurkennda, sérþjálfaða leitarhunda án gjalds. 
Hundar á lögbýlum mega ganga frjálsir á landareign eigenda sinna. Að öðru leyti 
skulu slíkir hundar háðir ákvæðum þessarar samþykktar. Skylt er bændum að sjá til 
þess að hundar þeirra séu ekki lausir á almannafæri. 

3. gr. 
Bæjarstjórn eða aðili á hennar vegum annast framkvæmd og eftirlit með hundahaldi í 

Seyðisfjarðarkaupstað undir yfirstjórn heilbrigðisnefndar. Heilbrigðisnefnd getur leitað 
aðstoðar lögregluyfirvalda þegar þörf krefur og ef um endurtekið brot á samþykkt þessari er 
að ræða. 

4. gr. 
Við brot á skilyrðum fyrir leyfi til hundahalds skal fjarlægja viðkomandi hund. Skal 

honum komið fyrir sé um að ræða minniháttar brot í fyrsta skipti. Eigandi hundsins skal leysa 
hann út gegn greiðslu handsömunargjalds og alls annars kostnaðar vegna brotsins. Sé um að 
ræða alvarlegt brot eða ítrekað brot, afturkallast viðkomandi leyfi til hundahalds. 

Hunda sem ráðast á menn eða skepnur skal fjarlægja og er heimilt að lóga þeim þegar í 
stað. Aðra hunda er heimilt að afhenda, ef leyfi er framvísað innan 7 daga frá því hundurinn 
kom í vörslu eftirlitsmanns enda verði handsömunargjald og annar áfallinn kostnaður 
greiddur áður en það er gert. Að öðrum kosti er heimilt að lóga hundinum. 

Bæjarstjórn er heimilt hvenær sem er að afturkalla leyfi fyrir einstökum hundum eða öll 
veitt leyfi telji hún þess þörf. 

S. gr. 
Handsömunargjald samkvæmt 4. gr. skal vera samkvæmt gjaldskrá sem ákveðin er af 

bæjarstjórn og staðfest af umhverfisráðherra.

Kattahald. 
6. gr. 

Kattahald í þéttbýli sætir þeim takmörkunum sem samþykkt þessi kveður á um. 
Ekki er leyfilegt að hafa fleiri en 2 ketti eldri en 3ja mánaða á sama heimili. 

7. gr. 

Allir heimiliskettir skulu skráðir á skrifstofu bæjarins og þar fær eigandi hans afhenta 
númeraða plötu með skráningarnúmeri kattarins, sem alltaf skal vera í ól um háls dýrsins. 
Greiða skal skráningargjald, sem nemur sannanlegum kostnaði vegna skráningar kattarins. 
Gjaldið skal vera samkvæmt gjaldskrá sem ákveðin er af bæjarstjórn og staðfest af 
umhverfisráðherra. 

Árlega skal kattareigandi framvísa vottorði dýralæknis, um að kötturinn hafi veriði 
hreinsaður af spólormum, svo og öðrum skilríkjum sem máli skipta og óskað er eftir. 

8. gr. 
Eigendum katta er skylt að gæta þess að köttur hans valdi ekki tjóni, hættu, óþægindum, 

óþrifum, eða raski ró manna. Kattareiganda ber að greiða allt það tjón sem köttur hans 
veldur, svo og greiðslu alls kostnaðar við að fjarlægja dýrið, gerist þess þörf. 

Köttum má ekki hleypa inn í fyrirtæki og stofnanir þar sem matvæli eru, eða aðra staði 
samkvæmt ákvæðum heilbrigðisreglugerðar nr. 149/1990 með síðari breytingum, en þeir eru 
m.a. eftirfarandi: 

1. Vatnsveitur, vatnsból og verndarsvæði þeirra, brunnar og sjóveitur. 
2. Húsakynni þar sem geymd eru, framleidd eða seld matvæli. 
3. Skólar, kennslustaðir, barnaheimili og gæsluvellir. 

9. gr. 
Bæjarstjórn er heimilt að láta eyða ómerktum köttum, enda hafi framkvæmdin verið 

auglýst með áberandi hætti í sveitarfélaginu í a.m.k. 7 sólarhringa áður en hún hefst. 

10. gr. 
Með brot á samþykkt þessari skal fara samkvæmt ákvæðum laga nr. 7/1998 um hollustu- 

hætti og mengunarvarnir. 

11. gr. 

Framangreind samþykkt bæjarstjórnar Seyðisfjarðar staðfestist hér með samkvæmt 25. 
gr. laga nr. 7/1998, um hollustuhætti og mengunarvarnir til þess að öðlast gildi þegar við 
birtingu. 

Ákvæði til bráðabirgða. 
Þeir sem nú halda heimilisketti skulu skrá þá á skrifstofu sveitarfélagsins fyrir 15. júlí 

1998 og fá þar afhenta númeraða plötu, sbr. ákvæði 7. gr. 

Umhverfisráðuneytinu, 4. maí 1998. 

F. h.r. 
Ingimar Sigurðsson. 

Sigmundur Einarsson.


